.............. الجزء  الرابع ................

سلطان وهو فـ المطبخ : انا شو اللي  مخلني معلق بنت الناس وياي وانا اعرف اني ما اقدر ايب عيال ...

سلطان وهو ظاهر من المطبخ ناوي أن يرمس مرته شيخه 

سلطان وهو منزل راسه  : شيخه اسمعيني 

شيخه ترمس من ورا خاطرها  : نعم خير ..

سلطان : مثل ما اتعرفين أن أنا ما اييب عيال وانا ما ابا احرمج من ها النعمة 

شيخه  وبعدها ما استوعبت كلام سلطان : شو  قصدك ما فهمت 

سلطان : أنا بطلقج وانتي كملي حياتج 

شيخه  وهي امبطله عيونها منصدمه : لا لا سلطان دخيلك أنا ما ابا اطلق أنا احبك والله ما ابا عيال كفايه اني وياك والله كفايه علي 

سلطان : بس جيه انا أظلمج ولين الحين اهلي ما يعرفون أن  العيب فيني يتحرون فيج 

شيخه : برايهم كيفهم محد يهمني غيرك والله لا تخليني أنا مستعده اتم طول حياتي وياك بدون عيال 

سلطان وارتاح من كلام مرته : فديتج والله وأنا بعد ما اروم استغنى عنج بس كان لازم اسمع رايج 

شيخه : الحين عرفت راي ممكن موول ما تفتح وياي ها الموضوع 

سلطان : إن شاء الله 
وسلطان حس برااحهـ لان هو يحب شيخه صدق وكاان خاطره يسعدها ،، بس هو ما يقدر اييب عياال ،، 

.

.

فـ احـد البيـوت وبتحديد حجرة حميــد ،، حميـد وهو تعـب من الانتظــار واليلسه ،، ويالسه يفكر ..

حميد يالس ع المنتدى وملاحظ أن ابداعي يميزني مادشت اليوم يمكن مريضه أطرشلها رساله لا لا شو بتقول عني يمكن عليهم امتحانات ياااربي شو اسوي خلني انزل موضوع عن الغيبه واللي لهم وحشه في المنتدى ويمكن تفهم  قصدي يالله بكتب 

السلام عليكم ورحمة الله وبركاته  

شوي ويدخل سعيد من وراه : شو اتسوي 

حميد : عنبو ما اتعرف ادق الباب 

سعيد : لا 

حميد : شو تبا 

سعيد وهو يستهبل  : ما ابا شي  

حميد : بلاك جي ترمس 

سعيد : بلاني 

حميد : تستهبل 

سعيد : يمكن 

حميد : فكني لاه 

سعيد : ههههههههههههههههههه بلاك منزعج 

حميد : مالت 

سعيد  وهو يبا يرفع ضغط اخوه : تعال ابويه تحت ويسأل عنك ويقولك بس وانت مجابل النت 

حميد وهو مب مصدق  : ابويه  جيه يقول 

سعيد : شو جذاب انا 

حميد : لا ابد انا الجذاب دقايق وبنزل يالله مع السلامه 

سعيد : مع السلامة  

وراح حميد يكمل الموضوع ...
السلام عليكم ورحمة الله وبركاته 

اليوم انا بنزل موضوع اكتبه من خاطري لك شخص ما يدخل المنتدى ويمكن اقصد ناس معينين ...

منتدانا ساهم فـ جمع عدد كبير من الأعضاء ولازم كلنا نتمسك ببعض 

وأنا من اشد اللي يحزنون إذا شفت شخص غاب عن المنتدى حتى لو ساعه 

حضوركم هو هدفنا إبداعكم هو رضائنا

اهتمامنا هو وجودكم وبمواضيع مبدعه متميزة مشوقه 

كلنا أسره وحده 

اليوم بنخلي نظام المنتدى يوم دراسي واللي يغيب عنه يدخل ويكتب عذره والا عنده عذر قوي يصور العذر وينزله 

الصرااحه واااايد مهتم اعرف عن اشخااص ليش  ما يدشوون واايد 

نحب نعرف اخباركم وانشاركم أيامكم 

واللي يكون جزء منا صعب يظهر بها السهوله 

والسموحه ع الاطاله بس انا واايد متحمس اني اعرف من  شو ها الغيبه 

اخوكم : راقي بأسلوبي 

حميد : يالله يالله بتريا الردوود لين الفليل لو مردت بفجر المنتدى خخخخخخخخخ

.

.

فـ بيت  عـلي بـن سلطان ،، شيخه الييوم قالت بتشووف امهـا من متى ما مرت عليها وبتسلم ع اختها  وجداان ،، 

وجدان بكل وله  : شيخوه يا الحمااره تولهت علييج 

شيخه : انا بعد والله 

وجدان : انتي وين محد يشوفج 

شيخه : شو اسوي اطلع اسير وارد 

شوي ويدق تلفون شيخه ،،  وجداان سكتت عسب اختها ترمس ،، 

شيخه : الوو 

...... : هلا والله 

شيخه : اهليين 

..........: اشحالج ؟

شيخه : تمام الحمدلله وانتي 

........ : تمام دامج بخير 

شيخه : امممم 

...........:  حد عندج صح ليكون ف البيت 

شيخه : أنا فـ بيت ابويه يالسه ويا اختي

.........: عندج اخت 

شيخه : هييه عندي 

........: انا اتحريتج وحيده 

شيخه : شفتي عااد 

.......: خلااص انا بخليج يوم بتخلصين سويلي كوول 

شيخه : اوكيك حبيبتي مع السلامه 

.........: مع السلامه 

وجداان : منو ها 

شيخه شو منو ها هااي اربعتي 

وجداان : ياحظج عندج تلفون 

شيخه : تلفوونين بعد شوفي 

وجدان  وهي منزله رااسه وزعلانه : وانا تلفون البيت ما اشوفه والله 

شيخه وهي اتشجع اختها : بتفتكين يوم بتاخذين محمد 

وجدان منصدمة  : ع كيفج عن  ايني محمد

شيخه : غصبا عنه 

وجدان : كيف سلطان مخلنج اتسرين واتردين ع كيفج علميني عسب اخلي محمد جيه 

شيخه : شوفي انا بقولج  كيف ؟؟

وجدان : قولي قولي 

شيخه :  تعالي بنسير الحجره  عسب محد يسمعنا 

وجدان : اوكيك 

فـ حجـرة ممتلأ بدمووع والحزن ،،فـ حجرة ميثـاء ،،  ميثاء وهي بعدها مب قادره اتصدق ما اتعرف شو اتسوي كيف تطلع من ها الصدمه ،، وهي يالسه وبس اتفكـر بابوها وامها ...

فـاصل : خوله وميثاء واايد مع بعض صح روضه اربيعهم بس ميثاء اتحب اتسولف وتشكي همومها لخوله وخوله اتحب الاثنين  واتحب اتقول حق الاثنين السالفه من كثر ما لسانها يحجها اتحب ترمس الود ودها اتقول حق الكل 

عـدنــا

خـوله حسـت بغيااب ميثاء ،، اليوم عن المدرسة وقالت بتتصل اتسلم عليها ..

يدق   تلفون ميثاء 

وخولة هي المتصله 

ميثاء وصوتها متغيـر : هلا 

خوله انصدمت من سمعت صوت ميثاء بس قالت يمكن توها واعية من الرقاد  : 
هلا والله بطش والرش 

ميثاء   ومالها خاطر تتكلم  : اهليين 

خوله  بلاها ما تبا اترمسني : ميثووه بلاااج شوو فييج ؟

ميثاء : ..... 

خوله  بلاها ميثوه : ميثووه شو بلااج ،، مب مرتاحه فـ بيت امج 

ميثاء  : اشدراج ان انا فـ بيت اميه 

خوله  وتبغي اربعتها تضحك : خخخخخخخخخ سر المهنه 

ميثاء  وهي طفرانه : قولي عاد 

خوله  : سالت عواش اختج 

ميثاء : اها ،، 

خوله :  ميثوه ليش جيه ترمسين حد مزعلنج متضاايجه 

ميثاء  : لا ،، بس راسي يعورني 

خوله : علي ها الرمسه ،، جب جب يالله باجر فـ المدرسه بتقولين كل اللي عندج الرمسه ع الفون ما تنفع 

ميثاء :  يمكن ما اقدر ايي باجر 

خوله وهي يالسه اتمص المصاصه :  ليييييييش ، شو مستوي اكييد شي يعورج 

ميثاء  واتغير صوتها : مب مستوي شي 

خوله اوويه ميثوه اتصييح : فديتج والله بلاااج شو مستوي 

ميثاء : بقولج عقب 

خوله :ع راحتج ،، وحبت اتغير الموضوع : اتعرفين ان ما بقا شي ع الامتحانات 

ميثاء : هييه اعرف 

خوله :  مافيني اذاكر 

ميثاء : انتي ما ينخاف عليج 

خوله  : الله واكبر احسديني احسديني انتي ورووضوه حاسديني  

ميثاء :  استغفر الله ،، انتي حلج صدق وانا طفرانه ..

خوله : احمدي ربج ويا الويه يالسه اونسج 

ميثاء : شكرا 

خوله : شو رايج اغنيلج 

ميثاء : انتي شو ما عندج سالفه 

خوله : يااخي ابا اونسج من الضييج ،، وهي اتغير صوتها انها اتصيح : بس انا استاهل انتي مب ويه حد يراضيج شكرا يالله بااي 

ميثاء  ما هانت عليها اربيعتها : انا اسفة بس صدق ضاايجه 

خوله بكل عفويه : اعرف انج ضاايجه وانا يالسه ابااج تضحكيين ههههههههههههههههههههههههههههههه

ميثاء : ع شو تضحكين انتي 

خوله : ما اعرف 

ميثاء : مينونه انتي 

خوله : يمكن ليش لا ؟؟

ميثاء : هههههههههههههه ،، الله يعينا عليييييج 

خوله :  كللوووولييييييييييييش 

ميثاء : بلاااج شو مستووي منو بيعرس 

خوله : هههههههههههههههه ، محد بيعرس بس انتي ضحكتي واخيراا 

ميثاء : هههههههههههههه ،، صدق انتي مينونه 

خوله : يالله الحين ببند وانا مرتااحه ، يالله اجلبي ويهج ع اول صفحه بااي 

ميثاء : مالت داقه تصدقين علي 

خولة : ياااربي محد يعطيكم ويه توج طفرانه وضايجه وما تبين ترمسين الحين تبيني ياخي انا مشغوله ورااي شغل 

ميثاء : مره شغل بيظهر من عينج 

خوله : ههههههههههههههههههههههههه جب يالله لا اتعيببين والله 

ميثاء : يالله انزين انا بنزل تحت بعد 

خوله : خلااص عيل سلمي ع قوم أمج 

ميثاء : يبلغ ، مع السلامه 

خوله : إلى اللقاء عزيزتي 

ميثاء : ههههه باي 

ميثاء ارتاحت شوي يوم رمست خولة صح ما قالت شو  فيها بس واايد تستانس يوم ترمس خوله وتضحك ...

نووره وهي يالسه تحت ترمـس فـ تلفون البيت ويا اربيعتها العنووود اللي 24 ساعه وياها هم الاثنين لازم كل شي نفس الشي ،، نفس الوقت يدشون المنتدى ، ونفس الوقت يذاكرون ،، ونفس الوقت ياكلون ،، يعني كل شي نفس الوقت 

معنى العنود اكبر من نوروه بسنه ، واخت العنود حصة ، ويا نوروه ف الصف ،، بس نوره اتحس ان العنود نفس حركاتها ونفس اسلوبها .. 

المهم خ نسمع المكالمه اللي بين نورة و العنود...

نوروه : شو رايج فـ ها الموضوع لو نزلناه 

العنود  : حلوو والله 

نوروه وهي تبا ترفع ضغط اربيعتها  : أنتي اخر موضوع منزلتنه من تطرين فيه 

العنود : بعد ربج ناااس 

نوره : اونه اتخشين علي اوكيك 

العنود : ياختي طفرانه من كم يوم ما دشيت 

نوره : حتى انا يالله ها الاجازه  بيليس يلسه ع النت ومن عقبها بجابل الكتب

العنود : وانا بسوي شراتج 

نوره اتعرف ان اربيعتها معجبه بمواضيع راقي باسلوبي : شو رايج فـ تصوير راقي بسلوبي 

العنود  وااي قلبي : رهيييب رهيييب ياختي انا اول رد

نوره : لازم اول رد
خوله نازله تحت وشافتها  قالت الحين بيبدأ المقلب وانا قلت بردها يعني بردها لج يا نورووه 

نوره كانت ترمس من تلفون الصاله سارت خوله الميلس وبترفع السماعه وغيرت صوتها ع انها شاب 

خوله : السلام عليكم 

نوره و العنود مستغربين كيف ها الصوت اهنه 

نوره : انت كيف دخلت ع الخط 

خوله : لو سمحتي اخت العنود ممكن اتبندين بغيت نوره فـ موضوع 

نوره : انت مينون من وين اتعرف اسمها 
خوله : من المنتدى 

نوره : واي منتدى 

خوله : خ العنود اتبند اول

العنود : وكيف عرفت اسمي 

خوله : اعرفكم كلكم  ممكن اتبندين الحين 

العنود : ع طول بندت وهي زايغه ياويلي منو ها اللي يعرفنا ياويلي 

خوله : نوره انا ابا اتعرف عليج 

 نوره : ويعه تاخذك ان شاء الله انت ما تستحي ع ويهك اصلا

خوله : بدينا بسب ترا انا عندي صورج مهكر ع لابج 

نوره : انت حقير حيواان نذل

نوره من الخوف بندت السماعه وسارت حجرتها اتصيح مب قادره اتفكر ياويلي ياويلي من سلطان شو اسوي شو اسوي

خوله : هههههههههههههههههههههههههههههههههههههههههه غبيه غببببيه وااايد غييبه كيف ما عرفت ان انا خلها تتادب أحسن  

اوووبس نسيت اكتب لكم الردوود

ع موضوع راقي بأسلوبي 

 أخوي راقي منو تطري ها لا اتقول انا لأني كل يوم أدش يالله بيلس ادور منو اللي تسأل عنه 

حميد يقرأ رد رد : الله ياخذ بليسك يا بدر الحين بتفتح عيون الأعضاء علي 

الرد الثاني 

الصراحه انا ما ادش لان اداوم وشغلي  ماخذ كل وقتي بس احاول اني انظم  وقتي اسمحولي وها عذري ان شاء الله مقبول اخوي 

حميد وهو يقرأ الرد : الله يوفقج ف شغلج مقبول  عذرج اختي مقبول   

نرجع حق شيخه ووجدان 

شيخه ووجدان فـ الحجره 

شيخه : اسمعي وجدان انا شو مسويه 

وجدان : شو قولي

شيخه : الحين انا من متى متزوجه سلطان 

وجدان : تقريبا من سنين 

شيخه : انا الصراحه مليت من بيتا  ما كنت اشوف تلفون البيت ما اشوف غير المدرسه وابويه ما يعرف عنا شي  واماايه يعني عايشه ع ايام اول وعبدالله اخوج مب مخلينا انسوي شي واول ماياني سلطان قلت اكيد نفس عبدالله 

بس طلع غيير سلطان انسان ثاني حبيته ما اجذب عليج احبه 

واعرف ان سلطان حياته  وخاطره ان اييب عيال 

وجدان : هي صح  انتي ليش ما حملتي لين الحين 

شيخه : لان بكل بساطه سلطان ما ايب عيال 

وجدان انصدمت : وانتي راضيه اتمين بدون عيال 

شيخه : انا اللي اقنعته ان ما ايب عيال 

وجدان بعدها مستغربه : كيف اقنعتيه 

شيخه : اسمعي وهي تتكلم بصوت واطي  انا ما ابغي اطلق من سلطان لان عاطني الحريه التامه اسير وارد  من ها المول لين ها النادي ومن ها الصالون لين ها البيت يعني كل شي عندي مره سالني سلطان  وهي تذكر الحوار اللي بينها وبين سلطان 

سلطان : شيخه  اممم ليش لين الحين ما حملتي

شيخه اعرف ان كل شي بينعق ع راسي : ما اعرف 

سلطان : شو رايج انسوي تحاليل 

شيخه انا مسويه من قبل واعرف ان ما فيني شي : اوكيك 

سلطان : ان شاء الله باجر 

شيخه : اوكيك 
ويه باجر ومن الصبح سرنا العياده  وسوينا التحاليل وعقب ما سوا سلطان التحاليل انا دخلت المختبر وعطيت السستر الهندية  5000 درهم  ع انها  تكتب فـ  التقرير ان سلطان عقيييم 

وجدان زادة صدمتها : لييييييييييش حراااااااااااام 

شيخه : جب ويا الويه شو حراام لو يبت عيال بجابلهم وانا ما احب وابا اظهر واسير وارد وما فيني اجابل العيال  

وجدان : لو سلطان عرف

شيخه : وكيف بيعرف 

وجدان : لو حملتي يا غبيه 

شيخه  :لا اتخافين اخذ حبوب وما بيعرف 

وجدان : حراام علييح 

شيخه : اففف لا اتخليني الحين اندم ع الساعة اللي قتلج فيها 

وجدان : خلااص انزين ما يخصني

شيخه : والله لو عرفت ان حد عرف صدقيني ما ارحمج 

وجدان قالت فـ خاطرها يوم ان كل حد يستغل الثاني خلني استغلها انا بعد : بس ع شرط

شيخه : وشو هو ان شاء الله 

وجدان : ابا تلفون 

شيخه : افا علييج أي نوع وشو اللي تبينه 

وجدان عادي أي شي ويا بطاقه بعد 

شيخه : من عيوني 

وجدان : اممم بس ما ابا حد يعرف لا ابوي ولا امي

شيخه : ابوويه  وين الله يخليج من 3 شهور ما شفته 

وجدان : يعني ما اتعرفين اوبيه كله مسافر والا مب داري بعمره 

شيخه : يالله انا بسير وراي مشاوير 
وجدان وهي اتفكر بتلفون : اوكيك يالله سيري مع السلامه 

شيخه : مع السلامه 

روضة يالسه فـ البيت وملااانه وقالت بتسير عند ميثاء ،، لان اليوم ما داومت وقالت بتسلم عليها ويوم قالت حق حمد يوصلها قالها اوكيك ،، ام روضه اتعرف ميثاء 

ومستحييل ما اتوافق ان بنتها اتسير بيتهم 

واول ما وصلت البيت حمد نزل روضه وع طول روح 

روضة دقت الجرس 

ظهرت البشكاره 

إيمـا : منو تبا ماما 

روضه : لا ما ابا ماما وين ميثاء 

إيما : ميثاء ما في ماما 

روضه شو ها الغبيه اقولها ما ابا ماما : وين ميثاء سير

إيما : سير بيت ماما مال هي 

روضه وهي ترمس بصوت عالي : ياويلي ياويلي الحين شو اسوي خ ادق ع حمد ياربي اشلي ما ادقلها قبل لا ايي 

إيما :  يالله ماما باي

روضه : الله ياخذج بتخليني روحي برع يا راسج 

جاسم وسمع روضه وهي ترمس 

جاسم :  السلام عليكم 

روضه  من الخوف اتغشت : وعليكم السلام 

روضه : عيل وين ميثاء

جاسم اونه يعني ما قالتلها إيما : سارت عند عمتي علياء 

روضه انا شو اسوي الحين : خلااص انا مروحه كنت يايه اطمن عليها 

جاسم : انزين دشي داخل عند امايه لين ما ايي اخوج يشلج 

روضه يعني ها الحمار سمعني يوم كنت ارمس  : الحين بدق

روضه واتظهر التلفون من كثر ما هي زايغه طاح من ايدها ها وقته ياربي شو خ يقوم ها من اهنه 

جاسم حس انها مرتبكه قال يزقر امه 

روضه : فكه ما طاع يدش والله اني اتخاديت 

جاسم عليها لسان خ ادش 

روضه  ادق ترن ترن 

حمد : ها 

روضه : تعال حمد بسرررعه 

حمد : ليكون مب هو البيت 

روضه : امبلا هو البيت 

حمد : عيل 

روضه : ميثاء محد 

حمد : انا ياي باي

روضه  ياويلي منه ها بعد اشلي ما ادق ميثوه ويه مفاجأت  مالت 

ام جاسم : تعالي تعالي يابنتي تفضلي 

روضه : دام فضلج خالوه واتبوسها 

ام جاسم : تعالي حبيبتي  روضه عاش من شافج 

روضه وهي تدخل تمشي وتدعي ع ميثاء : تسلمين خالوه 

وصلوا الصاله اتفضلي اتفضلي 

روضه: دام فضلج 

ام جاسم وهي تزقر ع إيما 

ام جاسم : إيما إيما 

إيما : نعم ماما

روضه الله ياخذه بليسها من بشكاره فقر 

ام جاسم :  هاتي لك العصير  من جو المطبخ 

إيما : اوكي ماما 

روضه  مبتسمه بس 

ام جاسم : شخبارك  شو اخبار اهلك 

روضه : تمام كلهم تمام الحمدلله  ،  امايه اتسلم عليج 

ام جاسم : الله يسلمها ،، سلمي عليها ،، ما تتصل الحين ولا تسأل 

روضة :  مشغوله ،، بخليها تكلمج 

ام جاسم : ع خير يا بنتي 

يت إيما ويايبه العصير

ام جاسم خذي يابنتي 

روضه : تسلمين خالوه 

ام جاسم : انتي ما عملتي تلفون ع ميثاء 

روضه : انا كنت ابا اسويلها مفأجاه 

ام جاسم : خخخخ  ،، المهم انا شفتك وانبصت معك 

روضه : انا بعد 

ويدق حمد  ترن ترن ترن 

روضه : الو 

حمد : بسرعه برع 

روضه  وهي زايغه :  إن شاء الله 

يالله خالوه انا بسير

ام جاسم : ما اعتي معانا كتير 

روضه : مره ثانيه بوجود ميثاء ان شاء الله 

ام جاسم  :ان شاء الله 

روضه ظهرت وهي متغشيه وجاسم واقف عند الباب الثاني ويتأملها *^ 

روضه وهي متغشيه ياويلي يويلي من حمد 

شو بيستوي وياهم 

خوله سارت فووق اتشوف اختها نوره 

دشت لقتها اتصيح انصدمت انصدمت من الخاااطر 

خوله : نوره بلاج 

نوره من كثر ما هي زايغه لوت ع اختها 

خوله : بلاج شو مستوي

نوره وهي اتقول حق اختها السالفه :  انا يوم كنت ارمس العنود واحد ما اعرف من وين دش  ع الخط نوره ترمس وتقطع ف الرمسه فهمت خوله قصدها 

خوله : هههههههههههههههههههههههههههههههههههههههه

نوره  انصدمت : ليش تضحكين ؟؟

خوله : ياااا الغبيه انا رمستج من الميلس عسب مقلب هاك اليووم الصبح يوم رشيتي الماي

نوره حرجت من الخاطر : انتي حماااااااااره ما خفتي علي يمكن يوقف قلبي

خوله : وانا اشدراني انج غبيه 

نوره : محد غبي غيرج واتفرها  بالمخده 

خوله : هههههههههههههههههههه رديتلج المقلب رديته 

نوره : برع الحجره ويا الراس ما ابا اشوفج  يومين 

خوله : هههههههههههههههههههههههههه سويتها فيها 

نوره : خ ادق ع العنود عن تتخبل 
وع طول دقت 

وادق نوره : الوووووووو عنودوه 

العنود : ها  منو ظهر لا اتقوليلي راقي بأسلوبي

نوروه : مالت عليج  متفيجه وهو ما يسوي ها السوالف أصلا  

العنود : منو انزين قولي 

نوره : هاي الحماره خولوه اختي من تلفون الميلس 

العنود : شوووووووووووو الله ياخذ بليسها نشفت دمي  اتصدقين ما عرفت صوتها 

نوروه : انا يبستني من الصيااح حتى أنا ما عرفت صوتها  

العنود : هههههههههههههههههههههه بس مقلب حلو 

نوره : مالت مقلب حلو يالله اجلبي ويهج راسي يعورني من الصياح 

العنود : باااي

نوره : باي

عقب ما بندت نوره 

نوره : هههههههههههههههههههههه صدق اني غبيه والله 

حميــد فتح اللاب  ودخل ع المنتدى وشاف 15 رد قال اكيييد ردت وهي دااشه الحين يالله خ اشوووف

خلص ها البارت اتريوني فـ البارت الياي 

 ابداعي يميزني ردت والا لا  ؟

حمد شو بيسوي فـ  روضه ؟

سلطان بيعرف عن شيخه ؟

وجدان  وقصتها بالفون اللي بسر ؟ 
جاسم  شو  قصته ؟؟ 

